
Ավստրիայի զարգացման գործակալության 
պատվիրակությունը մեր  հանրապետությունում է

Ä 2

 §Վերջերս Սպառողների միության ներկայացուցիչների 
և գործարարների հետ հանդիպման ժամանակ բավականին 
շատ է խոսվել Սննդամթերքի անվտանգության պետական 
ծառայության գործունեության մասին¦,- դիմելով ՀՀ գյու
ղատնտեսության նախարար Ի.Առաքելյանին՝ վարչապետը 
շարունակել է.  §Ձեզ հանձնարարություն. հաշվի առնելով 
հնչեցված մտահոգությունները և դժգոհությունները՝ ուսում
նասիրել այդ հարցը՝ շեշտը դնելով, թե գործող լաբորատո
րիան պետք է լինի այդ վարչության կազմում, թե պետք է լինի 
անկախ: Տալ առաջարկություն¦:

* * *
Կառավարության նիստին վարչապետ Կ. Կարապետյա­

նը գործադիր իշխանության բոլոր մարմիններին հանձնա­
րարել է վերանայել իրենց կառավարման ոլորտում գտնվող 
ՊՈԱԿ-ների գործունեության նպատակահարմարությունը 
և ներկայացնել առաջարկություն` ՊՈԱԿ-ների թվաքանակի 
կրճատման և օպտիմալացման վերաբերյալ: Այն ՊՈԱԿ-նե
րը, որոնց գործունեությունը համարում եք նպատակահար
մար՝ պետք է լինի հիմնավորված, գործառույթները՝ հստակ 
և չկրկնվող: §Հանձնարարում եմ Սպորտի և երիտասար
դության հարցերի, Արտակարգ իրավիճակների, Մշակույթի 
և Քաղաքաշինության նախարարներին մեկշաբաթյա ժամ
կետում քննարկել ձեր ենթակայության տակ գտնվող ԾԻԳ-
երի լուծարման հարցը և ներկայացնել առաջարկություն¦: 

Խաղողի մթերումների գործընթաց
Վերամշակող ընկերությունները 2016 թվականի սեպտեմ­

բերի 30-ի դրությամբ, մթերել են  62981.9 տոննա խաղող: 
Մասնավորապես՝

1. ՀՀ Արարատի մարզում  խաղողի մթերումները սկսել 
են  §Վեդի Ալկո¦,  §Տավինկո¦,  §Երասխի գինու գործարան¦,  
§Արարատի գինու գործարան¦,  §Ավշարի գինու գործարան¦,  
§Վան-777¦,  §Շատո Առնո¦ ՍՊԸ-ները,  §Երևանի կոնյակի 
գործարան¦ ՓԲԸ-ն՝ Այգավանի մթերման կետում,  §Պռոշյա
նի կոնյակի գործարան¦ ՍՊԸ-ն` Մրգավանի մթերման կետում,  
§Երևանի  §Արարատ¦ գինու-օղու-կոնյակի կոմբինատ¦ ԲԲԸ-ն՝ 
Մասիսի մթերման կետում և  §Արտաշատ վինկոն¦ ՓԲԸ-ն:

2. ՀՀ Արմավիրի մարզում խաղողի մթերումները սկսել են  
§Ալվան¦,  §Մերձավանի կոնյակի գործարան¦,  §Արփենիկ 
գինու կոնյակի գործարան¦ ՍՊԸ-ները, §Երևանի կոնյակի 
գործարան¦ և  §Իջևանի գինու, կոնյակի գործարան¦ ՓԲԸ-նե
րը՝ Արմավիրի մթերման կետերում,  §Տիեռաս դե Արմենիա¦ 
և  §ՄԱՊ¦ ՓԲԸ-ները,  §Պռոշյանի կոնյակի գործարան¦ ՍՊԸ-ն՝ 
Արմավիրի մթերման կետում,  §Երևանի  §Արարատ¦ գինու-օ
ղու-կոնյակի կոմբինատ¦ ԲԲԸ-ն՝ Ամասիայի մթերման կետում 
և  §Սամկոն¦ ՍՊԸ-ն՝ Հացիկի մթերման կետում:

3. ՀՀ Արագածոտնի մարզում մթերումները սկսել են  §Ար
մենիա վայն¦ գործարան¦,  §Վան Արդի¦,  §Ոսկեվազի գինու 
գործարան¦ և  §Հայասի գրուպ¦ ՍՊԸ-ները:

4. ՀՀ Կոտայքի մարզում  խաղողի մթերումները սկսել են  
§Եղվարդի գինու գործարան¦ ԲԲԸ-ն և  §Երևանի շամպայն 
գինիների գործարան¦ ԲԲԸ-ն` Քանաքեռավանի մթերման կե
տում:

  5. ՀՀ Տավուշի մարզում խաղողի մթերումները սկսել են  
§Երևանի կոնյակի գործարան¦ ՓԲԸ-ն` Բերդի մթերման կե
տում, §Երևանի շամպայն գինիների գործարան¦ ԲԲԸ-ն` Քա
նաքեռավանի մթերման կետում և  §Իջևանի գինու, կոնյակի 
գործարան¦ ՓԲԸ-ն:

ՀՀ գյուղատնտեսության նախարարությունը խաղողի 
մթերման պայմանագիր չունեցող գյուղացիական տնտեսութ
յուններին առաջարկում է պայմանավորվածություններ ձեռք 
բերել մթերող ընկերությունների հետ՝ խաղողի իրացումն 
առանց հերթերի կազմակերպելու նպատակով:

ՀՀ գյուղատնտեսության նախարար Իգնատի Առաքելյանն ընդունել է Ավստրիայի զարգաց­
ման գործակալության գործադիր տնօրեն Մարտին Լեդոլթերի գլխավորած պատվիրակությանը: 
Հանդիպման նպատակն էր` քննարկել Հայաստանի գյուղատնտեսության բնագավառում իրակա­
նացվող ծրագրերն ու նախանշել հետագա համագործակցության հեռանկարները:

 §Ավստրիայի զարգացման գործակալությունը մեծ աջակցություն է ցուցաբերում Հայաստա
նում գյուղատնտեսության բնագավառի զարգացմանը, հատկապես մեծ հաջողություններ են 
գրանցվել օրգանական գյուղատնտեսության ոլորտում: Հուսով եմ` այսուհետ ևս մեր համագոր
ծակցությունը կկրի շարունակական բնույթ, իսկ համատեղ ծրագրերի շրջանակն ավելի կընդլայն
վի¦,- ողջունելով հյուրերին` նշել է նախարար Իգնատի Առաքելյանը:

Շնորհավորելով նախարարին նշանակման կապակցությամբ` Մարտին Լեդոլթերն ընդգծել է, 
որ Հայաստանն ու Ավստրիան ագրարային ոլորտում ունեն մի շարք ընդհանրություններ և այս 
առումով հատկապես կարևոր է փորձի փոխանակումը: Պարոն Լեդոլթերը հրավիրել է նախարա
րին այցելել Ավստրիա` երկրի գյուղատնտեսության ոլորտին տեղում ծանոթանալու նպատակով:

Կողմերը նշել են, որ սկսած 2011 թվականից, ՀՀ գյուղատնտեսության նախարարության և 
Ավստրիայի զարգացման գործակալության միջև ծավալված համագործակցության շրջանակնե
րում իրականացվել են գյուղատնտեսության զարգացմանը նպաստող մի շարք նախաձեռնություն
ներ, մասնավորապես` Ավստրիայի զարգացման գործակալության կողմից համաֆինանսավորվող  
§Համատարած գյուղատնտնտեսական հաշվառում¦,  §Օրգանական գյուղատնտեսության աջակ
ցության նախաձեռնություն¦ և  §Եվրոպական հարևանության գյուղատնտեսության և գյուղական 
համայնքների զարգացման¦ (ENPARD) ծրագրերը:

Քննարկվել է նաև Ավստրիայի կողմից գյուղատնտեսական կենդանիների հաշվառման և հա
մարակալման ծրագրի ֆինանսավորման հնարավորության հարցը:

Հանդիպման ավարտին ՀՀ գյուղատնտեսության նախարար Իգնատի Առաքելյանը Մարտին 
Լեդոլթերին է հանձնել Հայաստանի Հանրապետության վարչապետի հուշամեդալը` Ավստրիայի 
զարգացման գործակալության աջակցությամբ ՀՀ գյուղատնտեսության բնագավառում իրակա
նացված և իրականացվող ծրագրերում ունեցած նշանակալի ավանդի համար:

Օրգանական գյուղատնտեսության զարգացման 
ծրագիրն ընթացքի մեջ է

ՀՀ գյուղատնտեսության նախարար Իգնատի Առաքելյանը  օրերս մասնակցել է Եվրոպական 
հարևանության գյուղատնտեսության և գյուղի զարգացման (ENPARD) ծրագրի գործընկերների 
հերթական համաժողովին: 

Միջոցառմանը մասնակցում էին նաև Հայաստանում Եվրամիության պատվիրակության մի
ջազգային օգնության/համագործակցության պատասխանատու Ջոն Բարքերը, պետական և հա
սարակական կառույցների բարձրաստիճան պաշտոնյաներ, գիտական կենտրոնների և ուսում
նական հաստատությունների ներկայացուցիչներ, ծրագրի գործընկերներ և շահառուներ:

Միջոցառման նպատակն է` ներկայացնել և քննարկել ՀՀ գյուղատնտեսության նախարարութ
յան կողմից իրականացվող գյուղատնտեսական կայուն զարգացման ռազմավարության վերջին 
զարգացումներն ու ձեռքբերումները, ENPARD ծրագրի իրականացման ընթացքը:	

Գյուղատնտեսության և գյուղի զարգացման եռամյա ծրագիրը, որը մեկնարկել է 2015 թվա
կանից, իրականացվում է ՄԱԿ-ի պարենի և գյուղատնտեսության կազմակերպության, ՄԱԿ-ի 

Գյուղատնտեսության  նախարարը  խաղողագործների հետ
քննարկել է մի շարք հարցեր

Օրգանական գյուղատնտեսության 
զարգացման ծրագիրն ընթացքի             

մեջ է

արդյունաբերական զարգացման կազմակերպության և ՄԱԿ-ի 
զարգացման գործակալության կողմից Եվրոպական միության 
և Ավստրիական զարգացման գործակալության համաֆինան
սավորմամբ:  

§Այս ծրագրի շրջանակում շուրջ 7,6 մլն եվրո է ներդրվել, 
որի շրջանակում ստեղծվել են գյուղատնտեսական կոոպերա
տիվներ, ինչը մեծ հաջողություն է գյուղացու համար` հավելյալ 
արժեքի ստեղծման տեսանկյունից, ներդրվել է կոոպերատիվ
ների մասին օրենսդրությունը, բայց մենք պետք է շարունակեք 
քայլեր ձեռնարկել և ստեղծել պայմաններ, որպեսզի գյուղա
ցիների շրջանում ամրապնդվի և զարգանա կոոպերացիայի 
գաղափարը, և նրանք շարունակեն մտնել այս դաշտը¦,- նշել է 
նախարար Իգնատի Առաքելյանը: 

ՀՀ գյուղատնտեսության նախարարի տեղակալ Արմեն Հա
րությունյանը նշել է, որ ծրագիրը լինելու է շարունակական. Եվ
րամիության հետ արդեն առկա է նախնական համաձայնութ
յուն` 2017 թվականից 10 մլն եվրո արժողությամբ նոր ծրագիր 
սկսելու ուղղությամբ, Եվրամիության և Ավստրիայի զարգաց
ման գործակալության համաֆինանսավորմամբ ընթացքի մեջ 
է նաև օրգանական գյուղատնտեսության զարգացմանը նպա
տակուղղված ծրագիրը:   Համաժողովի ընթացքում ENPARD 
ծրագիրն իրականացնող կազմակերպությունների ներկայա
ցուցիչները ներկայացրել են հաշվետվություն` տարվա ընթաց
քում ծրագրի շրջանակում իրականացված գործողությունները 
ՀՀ գյուղատնտեսության նախարարության կարողությունների 
հզորացման, գյուղատնտեսական կոոպերատիվների ստեղծ
ման և նրանց հետագա աջակցության տրամադրման, գյուղմ
թերքի արժեքային շղթաների բարելավման, գյուղատնտե
սության լավագույն փորձի տարածման և այլ խնդիրների 
ուղղությամբ։ 

Գյուղի և գյուղատնտեսության կայուն զարգացման հիմ
նական խնդիրներից է գյուղատնտեսական կոոպերացիայի 
խթանումը, և այդ նպատակով Հայաստանի բոլոր մարզերում 
իրականացվել է բիզնես ուղղվածության գյուղատնտեսական 
կոոպերացիայի վերաբերյալ իրազեկման բարձրացման 51 դա
սընթաց։   Ծրագիրն աջակցում է նախարարությանը` կայուն 
մոնիթորինգի և վերլուծության համակարգ ներդնելու, ինչպես 
նաև նախարարության աշխատակազմի կարողությունների 
հզորացման հարցում։ Ծրագիրն աշխատանքներ է տանում 
գյուղատնտեսական լավագույն փորձի տարածման՝ այդ թվում` 
վնասատուների դեմ համակցված պայքարի, պտղատուների 
էտի և ձևավորման, ռեսուրսախնայողական գյուղատնտեսութ
յան, աղետների ռիսկերի նվազեցման ուղղությամբ՝ այդ նպա
տակով հիմնելով նաև փորձացուցադրական դաշտեր:

ՀՀ գյուղատնտեսության նախարար Իգ­
նատի Առաքելյանն աշխատանքային այց է 
կատարել Վայոց ձորի մարզ` խաղողի մթեր­
ման գործընթացին առնչվող խնդիրները  տե­
ղում քննարկելու նպատակով: 

Նախարարի առաջին կանգառն Աղավնա
ձոր համայնքում էր, որտեղ նա հանդիպել է 
խաղողագործների հետ: Հանդիպմանը ներկա 
էին մարզպետ Հարություն Սարգսյանը,     ՀՀ 
գյուղատնտեսության նախարարի տեղակալ 
Ռոբերտ Մակարյանը, ՀՀ տարածքային կա
ռավարման և զարգացման նախարարի տե
ղակալ Կարեն Իսախանյանը ,  §Վեդի Ալկո¦ 
ընկերության սեփականատեր Մանվել  Ղա
զարյանը:

Նախարարը տեղեկացրել է աղավնա
ձորցիներին, որ նախորդ տարվա խաղողի 
մթերումների դիմաց վճարումների կատար

ման խնդիրը կառավարության աջակցութ
յամբ լուծվել է, և գյուղացիներն առաջիկայում 
կստանան իրենց գումարները: §Մենք գիտակ
ցում ենք, որ  սա գյուղացու համար օրվա հացի 
խնդիր է, դուք ամբողջ տարին հողին նվիրված 
աշխատել եք, այսօր ունեք բազմաթիվ պարտ
քեր, ուստի    կառավարությունը միջամտել է 
խնդրին, և §Վեդի Ալկոն¦ իր բոլոր պարտավո
րություններն    առաջիկայում ամբողջությամբ 
կկատարի: Սակայն անհրաժեշտ է     խաղողի 
մթերումների խնդրին համակարգային լուծում 
տալ և այս իրավիճակից համատեղ ուժերով 
ելքեր գտնել, որպեսզի ամեն տարի չբախվենք 
նույն հարցի հետ¦,- նշել է նախարար Առաքել
յանը:

Նախարարի խոսքով` վերամշակողը պետք 
է կարողանա մրցակցային գներով մտնել շու
կա, իսկ դրա համար անհրաժեշտ է, որպեսզի 
գյուղմթերքն էժան լինի:  Այս համատեքստում 
նախարարն ընդգծել է, որ անհրաժեշտ է քայ
լեր ձեռնարկել բերքատվության բարձրացման 
և խաղողի ինքնարժեքի իջեցման ուղղութ
յամբ: Նա առաջարկել է սերտորեն համագոր
ծակցել մասնավոր ներդրողների և ԳԱՄԿ-երի 
հետ` այգիներում նորագույն տեխնոլոգիաներ 
ներդնելու և մշակությունն առավել արդյունա

վետ կազմակերպելու նպատակով:   Որպես 
լուծման տարբերակ` Իգնատի Առաքելյա
նը նաև առաջարկել է   աղավնաձորցիներին 
քննարկել   միավորվելու միջոցով գինու ար
տադրության փոքր գործարան հիմնելու հնա
րավորությունը` ընդգծելով, որ պետությունը 
պատրաստ է աջակցել, բիզնես ծրագիր կազ
մել և ներդրողներ գտնել:

Հանդիպման ընթացքում գյուղացիները 
մտահոգություն են   հայտնել, որ հանրապե
տությունում ավելի շատ §Արենի¦ տեսակի 
գինի է արտադրվում, քան մարզն §Արենի¦ 
տեսակի խաղող է արտադրում, այնինչ խա
ղողի այդ սորտն աճեցվում է միայն Վայոց 
ձորում: Նախարարը խոստացել է, որ հարցն 
անպայման ուսումնասիրության առար
կա կդառնա,   անհրաժեշտության դեպքում 
խնդրին օրենսդրական լուծում կտրվի   և վե

րահսկողություն կիրականացվի 
այդ  ուղղությամբ: §Անհրաժեշտ 
է ճանապարհ գտնել, որպես
զի գյուղացին և վերամշակողն 
իրար հետ կարողանան աշխա
տել և երկուստեք փոխեն իրենց 
մտածելակերպը: Պետության 
գործառույթն օրենսդրական 
դաշտի կարգավորումն է, մյուս 
հարցերը պետք է կարգավորեն 
արտադրողն ու վերամշակողը, 
ասոցիացիաներ ստեղծեն, միա
վորվեն, նվազագույն գին սահ
մանեն և այլն: Մենք ոչ թե պետք 
է խնդրենք, որպեզի խաղողը 
մթերվի, այլ աշխատենք, զար
գանանք, խնդրելով   առաջ չենք 
գնա, խնդրելով ընկերություննե
րը սնանկացան¦,- ամփոփելով 

խաղողագործների հետ հանդիպման արդ
յունքները` լրագրողների հետ ճեպազրույցում 
ընդգծել է Իգնատի Առաքելյանը: Նախարարը 
հավելել է, որ §Արենին¦ այն խաղողի սորտն 
է, որն անպայման անհրաժեշտ է պահպանել, 
և եթե օրենսդրական դաշտի միջոցով հնա
րավոր լինի այդ հարցը լուծել, ապա թե° խա
ղող արտադրողը, թե° վերամշակողը և° գնի, և° 
մթերման հարցում խնդիրներ չեն ունենա: 

Այնուհետև նախարարն ուղևորվել է մարզ
կենտրոն Եղեգնաձոր, որտեղ հանդիպում է 
ունեցել մթերող կազմակերպությունների ներ
կայացուցիչների հետ: Հանդիպմանը ներկա 
էին նաև մի շարք համայնքապետեր: Գործա
րարները ներկայացրել են մի շարք հարցեր, 
որոնք առնչվում էին   փոքր և միջին բիզնեսի 
վարկավորման պայմաններին, ալկոհոլային 
խմիչքների լիցենզավորմանը, ապահովագ
րական համակարգի ներդրմանը, կոոպերա
տիվների գործունեության կազմակերպմանը 
և այլն:

Այցի շրջանակում նախարարը այցելել է 
նաև Վայոց ձորի գյուղատնտեսության աջակ
ցության մարզային կենտրոնում, ծանոթացել 
աշխատակազմի և ընթացիկ աշխատանքնե
րի հետ:

Աշխատանքի գնահատական
Հայաստանի Հանրապետության Անկախության 

25-ամյակի առթիվ, տնտեսության զարգացման գոր
ծում ներդրած նշանակալի ավանդի համար  §Մուլտի 
Ագրո¦ գիտաարտադրական կենտրոնի գլխավոր 
տնօրեն Ռոզա Ծառուկյանը պարգևատրվել է ՀՀ Նա
խագահի Երախտագիտության մեդալով:

ՀՀ Նախագահի մեկ այլ հրամանագրով Հայաս
տանի Հանրապետության Անկախության 25-ամյակի 
առթիվ, տնտեսության զարգացման գործում ներդ
րած ավանդի համար, Երախտագիտության մեդա
լով պարգևատրվել է  §Վան Արդի¦ ՍՊԸ-ի հիմնադիր 
տնօրեն Վարուժան Մուրադյանը: ՀՀ գյուղատնտե
սության նախարարությունում տեղի է ունեցել 
պարգևատրման արարողություն, որի ընթացքում 
ՀՀ գյուղատնտեսության նախարար Իգնատի Առա
քելյանը  գործարարներին հանձնել է ՀՀ Նախագահի 
մեդալները:

Շնորհավորելով Ռոզա Ծառուկյանին և Վարու
ժան Մուրադյանին նման բարձր պարգևի արժանա

նալու առթիվ և շնորհակալություն հայտ
նելով ծավալած ակտիվ և արդյունավետ 
գործունեության համար` նախարարը մաղ
թել է նրանց հետագա արգասաբեր աշ
խատանք և նորանոր հաջողություններ ու 
ձեռքբերումներ գյուղատնտեսության ոլոր
տում:

Շնորհակալություն հայտնելով բարձր 
պատվի և պարգևի համար` Ռոզա Ծառուկ
յանը նշել է, որ այն խիստ պարտավորեցնող 
է` հավելելով, որ այն ծրագրերը, որոնք ինքն 
իրականացնում է, կլինեն շարունակական:

  Իր հերթին Վարուժան Մուրադյանն 
երախտագիտություն է հայտնել իր աշ
խատանքը բարձր գնահատելու համար 
և վստահեցրել է, որ կշարունակի քայլեր 
ձեռնարկել մեր երկրում գինեգործության 
մշակույթի զարգացման և գինեգործական 
ավանդույթների պահպանման ուղղութ
յամբ:

ՕՐԳԱՆԱԿԱՆ ԳՅՈՒՂԱՏՆՏԵՍՈՒԹՅԱՆ 
ԱՋԱԿՑՈՒԹՅՈՒՆ ՖԵՐՄԵՐՆԵՐԻ ՀԱՄԱՐ

Վերջերս §Օրգանական գյուղատնտեսության աջակցության 
նախաձեռնություն¦ (ՕԳԱՆ) ծրագրի շրջանակներում ներկա­
յացվեցին դրամաշնորհային մրցույթում հաղթած 18 ծրագրերը 
և հայտարարվեց հավելյալ աջակցության ծրագիր՝ նախատես­
ված փոքր ֆերմերների և ֆերմերային խմբերի համար:

Ավստրիայի զարգացման գործակալության և Եվրամիութ
յան օժանդակությամբ իրականացվող §Օրգանական գյուղատն
տեսության աջակցության նախաձեռնություն¦ ծրագիրը միտ
ված է նպաստել մասնավորապես փոքր և միջին գյուղացիական 
տնտեսությունների և ձեռնարկությունների զարգացմանը դրա
մաշնորհային ծրագրերի և տեխնիկական օժանդակության 
միջոցով: Ծրագրի կարևոր բաղադրիչներից է նաև տեղական 
շուկայի զարգացումը և արտահանման հնարավորությունների 
ընդլայնումը: §Հենց փոքր ֆերմերներն են օրգանական գյու
ղատնտեսության հիմնասյունը: Տրամադրելով առարկայական 
և տեխնիկական աջակցություն՝ մենք հույս ունենք, որ ավելի 
ու ավելի շատ ֆերմերներ կսկսեն զբաղվել օրգանական գյու
ղատնտեսությամբ¦,- նշել է Հայաստանում ԵՄ պատվիրակութ
յան Միջազգային օգնության և համագործակցության պատաս
խանատու Ջոն Բարքերը: Փոքր ֆերմերների աջակցության 
ծրագիրը կիրականացվի Հայաստանի Հանրապետության ողջ 
տարածքում: Ծրագրում ներգրավված կլինեն փոքր ֆերմերներ, 
ֆերմերային խմբեր և փոքր վերամշակողներ: Դիմումների վերջ
նաժամկետը  2016թ. հոկտեմբերի 31-ն է: Դեռևս ամիսներ առաջ 
ՕԳԱՆ ծրագիրը ստացել էր 72 դրամաշնորհային հայտ, որոնցից 
լավագույն 18-ը հաստատվել են: Դրամաշնորհների ընդհանուր 
գումարը կազմում է ավելի քան 800,000 եվրո:

§ՕԳԱՆ դրամաշնորհային ծրագրի շրջանակներում ֆի
նանսավորվող այս ծրագրերը իրականացվում են Հայաստանի 
գրեթե բոլոր մարզերում: Համեղ օրգանական մեղրը, մրգերը, 
հատապտուղները, դեղաբույսերը, ձիթապտուղն ու գինին կո
գեշնչեն մյուսներին արտադրել օրգանական մթերք¦, - նշել է 
Ավստրիայի զարգացման գործակալության գործադիր տնօրեն 
Մարտին Լեդորթերը:

ՕԳԱՆ ծրագրի կողմից ֆինանսավորված շահառուներից 
մեկն էլ ազնվամորի արտադրողների §Վիկտորիա¦ խումբն է, 
որը ներկայացրել է ծրագիր՝ Սյունիքի մարզում օրգանական 
ազնվամորու արտադրություն: Վիկտորյա Խաչատրյանը Սյունի
քի մարզի Աշոտավան համայնքից է. §Մեր համայնքում դեռևս 
1972 թ.  ավելի շատ նախապատվությունը տալիս են ազնվա
մորու մշակությանը, սկզբնական շրջանում՝ քիչ քանակությամբ, 
այնուհետև  սկսեցին մշակության ծավալներն ավելացնել: Հա
մագործակցելով Վորդ Վիժն կազմակերպության հետ՝ կարո
ղացանք մեծ   շուկա դուրս գալ, իսկ այսօր արդեն գնորդների 
պակաս չունենք¦: Տիկին Վիկտորյան լիահույս է, որ մեր հանրա
պետությունում օրգանական գյուղատնտեսությամբ զբաղվելը 
բավականին աշխատատար է, ինչու չէ՝ նաև ծախսատար, բայց 
պետք է կարևորենք այն հանգամանքը, թե օրգանական մթերքն 
ինչքան անհրաժեշտ է օրգանիզմի համար: Կանանց խումբն ար
տադրանքն իրացնում է ԼՂՀ Ստեփանակերտ քաղաքի շուկանե
րում: Նպատակ ունեն ձեռք բերել սառնարանային համակարգ 
և աշխատանքներ իրականացնել նաև վերամշակման ուղղութ
յամբ: Համայնքը տարեկան  շուրջ 30 տ ազնվամորի է արտադ
րում, իսկ դրամաշնորհի միջոցով նպատակ ունեն ավելացնել 
տնկարկների քանակը, արդյունքում կավելանան արտադրութ
յան ծավալները:

§Ագրոլոգ¦ ՓԲԸ-ն ևս ֆինանսավորված շահառուներից մեկն 
է: Այն փոքր ձեռնարկություն է, որը զբաղվում է մրգերի սառ
նարանային պահեստավորմամբ, պահպանմամբ և հետբերքա
հավաքային վաճառքով: Ընկերությունը հիմնականում մասնա
գիտացած է խնձորի սառնարանային պահպանման և վաճառքի 
մեջ: Ընկերությունը սկսել է իր գործունեությունը 2008թ.-ից

 §Ագրոլոգ¦ ՓԲԸ-ն աշխատանքներն իրականացնում է ՀՀ 
Արագածոտնի մարզի Աշտարակ քաղաքում: Ընկերությունը 
նպատակ ունի ընդլայնել իր արտադրական հզորությունները` 
ավելացնել սառնարանային խցերի քանակը ևս 2-ով` մեծաց
նելով մթերվող բերքի ծավալները: Ներկայացված ծրագրով 
§Ագրոլոգ¦ ՓԲԸ-ն նպատակ ունի օգտագործելով Հայաստա
նի գյուղատնտեսության ներուժը՝ նոր տնտեսական հնարավո
րություններ ստեղծել՝ հիմնադրելով օրգանական սննդամթերքի 
կրթական և արտադրական կենտրոն:

Լիանա  Շաhնազարյան

2016թ. փառատոնին ներկայացել էր 2 միջազգային գործընկերոջ հետ համատեղ: Առան­
ձին տաղավարներով իրենց արտադրանքն էին ներկայացնում ԱՄՆ ՄԶԳ կողմից ֆինանսավոր­
վող, Հայաստանի ՓՄՁ ԶԱԿ-ի և գործընկեր կազմակերպությունների կողմից իրականացվող 
§Գործընկերություն` հանուն գյուղական համայնքների բարգավաճման¦ (USAID/PRP) ծրագրի 
շրջանակում մեկնարկած §3 սերունդ¦ նախաձեռնության մեջ ընդգրկված արտադրողները` պան­
րի, չրերի, խոտաբույսորեվ թեյերի արտադրությամբ զբաղվող ձեռնարկությունները: 

Հայաստանի ՓՄՁ ԶԱԿ-ի և Ճապո
նիայի միջազգային համագործակցութ
յան գործակալության (JICA) համատեղ 
ծրագրի շրջանակում, ևս մեկ տաղավա
րում ներկայացված էին կոնի մուրաբա 
և դոշաբ, մրգային օղիներ արտադրող 
ընկերությունը, հաշմանդամների ձեռքի 
աշխատանքների ներկայացնող կազմա
կերպությունը և 100 % բնական չրերի 
արտադրությամբ զբաղվող ձեռնարկութ
յունը:

Հայաստանի ՓՄՁ ԶԱԿ-ի գործադիր 
տնօրեն Լևոն Մնացականյանն այցե
լեց կենտրոնի տաղավարներ և ողջունեց 
մասնակիցներին: Նա նաև գնումներ կա
տարեց ներկայացված ապրանքատեսա
կանուց: Փառատոնին այցելել էր նաև Հա
յաստանում ԱՄՆ դեսպան Ռիչարդ Միլսը, 
որը նույնպես գնում կատարեց ՓՄՁ ԶԱԿ-ի տաղավարում ներկայացված շահառուներից:

ՏՈՂ ԳՅՈՒՂՈՒՄ ԳԻՆՈՒ ՏՈՆ Է…
Արցախում բարի ավանդույթ է դարձել գինու փառատոների կազմակերպումը: Արդեն երրորդ 

տարին է, ինչ Հադրութի շրջանի նախկին Դիզակի մելիքանիստ Տող գյուղում անցկացվում է Ար­
ցախյան գինու փառատոնը: Եթե գինու առաջին փառատոնին մասնակցում էր ընդամենը 24 գի­
նեգործ, ապա այս տարի նրանց թիվը մի քանի անգամ ավելացել էր:

Այս անգամ գինեգործության ոլոր
տում հայտնիների կողքին մեծ էր նաև 
տնական գինի պատրաստողների թիվը: 
Փառատոնի ծրագրում ներառված էր հայ
կական բազմադարյան գինեգործության 
ծիսակատարություններից մեկը` հատուկ 
տարաներում ճզմվում էր խաղողը, իսկ 
շուրջբոլորը գինիների ցուցահանդես-վա
ճառք էր: Մելիք Եգանի ապարանքի բակը 
կարծես կրկին զարթոնք էր ապրում: 

Յուրաքանչյուր արտադրող ներկա
յացնում էր մեկ տաղավար, որոնց շար
քում ուշագրավ էր հատկապես Հայաստա
նի ազգային ագրարային համալսարանի 
Շուշիի մասնաճյուղի տաղավարը: Դա
սախոսների և ուսանողների՝ արցախյան 

տարբեր խաղողատեսակներից պատրաստած բազմազան գինիներն` իրենց հրաշալի գույներով 
և յուրահատուկ բույրերով գինու սիրահարների մեծ բազմություն էին հավաքել տաղավարի շուրջ: 
Տոնական տրամադրությանը մեծապես նպաստում էին նաև զուռնա-դհոլի երաժշտությունն ու 
ազգային պարերը: ՈՒսանողների հետ միասին շուրջպար էին բռնել նաև արտասահմանցի զբո
սաշրջիկները, որոնք փառատոնից անմոռանալի հուշեր են տանելու:

ԱՎԱՆԴԱԿԱՆ ԴԱՐՁԱԾ ԳԱԹԱՅԻ ՓԱՌԱՏՈՆ
Վայոց ձորի մարզի սահմանամերձ Խաչիկ համայնքում օրերս անցկացվեց ավանդական 

§Գաթայի փառատոնը¦, որը կազմակերպվել է Խաչիկի համայնքապետարանի և §Արենի փառա­
տոն¦ հիմնադրամի կողմից:

Փառատոնին մասնակցելու, անուշա
բույր և համեղ գաթան, Խաչիկի բերքն ու 
բարիքը համտեսելու էին եկել ոչ միայն 
վայոցձորցիները, այլև բազմաթիվ զբո
սաշրջիկներ և հյուրեր Հայաստանի տար
բեր մարզերից, ԱՊՀ երկրներից և սփյուռ
քից:

Գյուղում աննկարագրելի ջերմ և  ու
րախ մթնոլորտ էր տիրում: Օդում կարե
լի էր զգալ հայկական լավաշի և գաթայի 
գայթակղիչ բույրը: Տոնին ներկա գտնվող
ներին ներկայացվեցին ամենամեծ և ամե
նափոքր գաթաները` համապատասխա
նաբար՝ 3 մ 20 սմ և 3 սմ տրամագծերով: 

	 Փառատոնի ընթացքում անց
կացվեցին բազմապիսի խաղեր, հյուրերը 
մասնակցեցին օղու թորման ընթացքին, 
համտեսեցին համայնքին բնորոշ ճաշա
տեսակներ և բարիքներ: Գյուղում գործող փոքրիկ թանգարանում կազմակերպվել էր արվեստի և 
արհեստի գործերի, ձեռագործ աշխատանքների ցուցահանդես վաճառք:  Խաչիկ գյուղի մուտքի 
մոտ տեղի ունեցավ նաև §Սուր Խաչքարի¦ բացման հանդսավոր արարողությունը: Օրհնության 
կարգը կատարեց Վայոց ձորի թեմի փոխառաջնորդ Տեր Զարեհ վարդապետ Կաբաղյանը:

	 Գաթայի փառատոնն ամբողջական դարձրեց տոնական համերգը, որի ընթացքում ելույթ 
ունեցան Խաչիկի, Արենիի, Վայքի, Զանգակատան պարային խմբերը, Ջիվանու անվան աշուղա
կան դպրոցի Վայոց ձորի մասնաճյուղի սաները: Կրկեսային ներկայացումներով հանդես եկավ 
Ս. Պետրոսյանի անվան Երևանի պետական կրկեսը: Հյուրընկալ, անվախ և բերդի պես կանգուն` 
ահա այսպիսին է Խաչիկ գյուղը: Մնում է միայն սահմանապահ Խաչիկ համայնքի բնակիչներին 
մաղթել խաղաղ օրեր և ասել՝ տոնդ շնորհավոր, անվախ խաչիկցի:

Վայոց ձորի  ԳԱՄԿ

  2015 թվականի հունվարին մեկ­
նարկած ԵՄ-ի ԵՀԳԳԶԾ (ENPARD) 
գյուղատնտեսական ծրագիրն արդեն 
ունի տեսանելի արդյունքներ: Ծրագ­
րի արձանագրած զգալի ձեռքբերում­
ների մասին կարելի է տեղեկանալ ոչ 
միայն զեկույցներից`  թվերի տեսքով, 
այլև  տեսնել դաշտերում և նույնիսկ 
պատրաստի արտադրանքը գնել հա­
յաստանյան սուպերմարկետներում: 
ԵՄ-ն ENPARD-ն աջակցության ծրա­
գիր իրականացնում է նաև Արևելյան 
գործընկերության այլ երկրներում:

Հայաստանում կատարված աշխա­
տանքին և արդյունքներին տեղում ծա­
նոթանալու, ինչպես նաև փորձի փոխա­
նակման նպատակով, Երևան էին ժա­
մանել ENPARD Մոլդովայի և Վրաստա­
նի փորձագետները, ովքեր եռօրյա այցի 
շրջանակում, եղան հանրապետության 
մի շարք համայնքներում, այդ թվում` 
Հայաստանի հյուսիսում (ՀՀ Շիրակի 
մարզ) գտնվող Մեծ Մանթաշ գյուղում, 
որտեղ ծրագրի աջակցությամբ ստեղծ­
վել  է կոոպերատիվ՝  բարձրարժեք 
պանրի մշակման 6 արտադրամասերից 
մեկը: «Մանթաշի Միլենա» կոոպերա­
տիվը, որը ձևավորվել է տարեսկզբին,  
ունի 5 անդամ, նրանք զբաղվում են 
հողագործությամբ և անասնապահութ­
յամբ: Հողագործության համար իրենց 
տրամադրության տակ ունեն շուրջ 5 
հեկտար վարելահողեր, ավելի քան 3 
հեկտարն օգտագործվում է գարու և 2 
հեկտարը` ցորենի մշակման նպատա­
կով: Անասնապահության զարգացման 
համար խմբի անդամն երն ունեն գյուղա­
ցիական  փոքր տնտեսություններ, որի 
արդյունքում տարեկան արտադրվում է 
շուրջ 100 տոննա կաթ: Խումբը նպա­
տակ ունի ավելացնելու արտադրվող 
կաթի ծավալները և ընդլայնելու գործու­
նեությունը` ENPARD-ի աջակցությամբ 
բարձրարժեք պանրի արտադրամաս 
ստեղծելու միջոցով:

«Սկզբում, երբ գյուղում կաթի մթե­
րումն երը կազմակերպված բնույթ չէին 
կրում, մենք՝ կաթ արտադրող տնտե­
սություններով (4-5 տնտեսություն), օր­
վա ստացված կաթը հավաքում, տալիս 
էինք մեզանից մեկին, ով վերամշակում, 
պանրի էր վերածում այն: Հաջորդ օր­
վա կաթը, ըստ հերթականության, տա­
լիս էինք մյուսին և այդպես շարունակ: 
Այնուհետև ես առաջարկեցի դրա փո­
խարեն բոլոր տնտեսություններով միա­

նալ, արտադրված կաթը հավաքել մեկ 
տեղում և վերամշակել համատեղ: Այդ­
պես ձևավորվոց «Մանթաշի Միլենա» 
բարձրարժեք պանրի արտադրության 
կոոպերատիվը, որը հետագայում լիար­

ժեքորեն վերազինվեց ENPARD ծրագրի 
աջակցությամբ»,- պատմում է կոոպերա­
տիվի նախագահ Սիրանուշ Անդրեաս­
յանը; Կոոպերատիվի աշխատանքնե­
րին իր անմիջական մասնակցությունը 
ցուցաբերեց նաև տիկին Սիրանուշի 
ամուսինը՝ Մուրադ Անդրեասյանը, ով 
ամբողջությամբ, համաձայն պահանջ­
վող չափորոշիչների, իրականացրեց 
կաթի վերամշակման արտադրամասի 
շինարարական աշխատանքները: Ներ­
կայումս ընթանում են տեխնոլոգիական 
սարքավորումն երի մոնտաժման աշխա­
տանքերը, իսկ առաջիկայում, գյուղի 
գազիֆիկացումից հետո, լիարժեքորեն 
կգործարկվի արտադրամասը: 

«Վերջին մի քանի տարիներին 
անասնաբուծությունն առանձնա­
պես շահութաբեր չէր, քանի որ կաթի 
մթերման գները ցածր էին, իսկ տանը 
պատրաստված պանիրն իրացվում էր 
դժվարությամբ: Մեր գյուղում անաս­
նաբուծությամբ զբաղվող տնտեսութ­
յունները ստիպված էին վաճառել կամ 
սպանդի ենթարկել կենդանիներին: 
ENPARD-ի կողմից աջակցության այս 
ծրագրի իրականացումից հետո գյուղա­
ցիական տնտեսությունները ոչ միայն 
չեն կրճատում անասնագլխաքանակը, 
այլև ավելացնում են այն, քանի որ հույս 
կա, որ արտադրված կաթը, գյուղացու 
համար նպաստավոր գներով, ընդուն­
վելու է մեր արտադրամասի կողմից»,- 
նշում է Մուրադ Անդրեասյանը: Ի դեպ, 
Անդրեասյանների ընտանիքը նույնպես 
մասնագիտացած է անասնաբուծության 

ուղղությամբ: Բուծում են թե՛ խոշոր և թե՛ 
մանր եղջերավոր կենդանիներ: «Մենք 
շատ գոհ ենք մեր գյուղում ENPARD-ի 
կողմից իրականացվող աջակցութ­
յան այս ծրագրից, որը վճռորոշ դերա­

կատարություն ունեցավ 
գյուղացու ապրելակերպի 
բարելավման, եկամուտնե­
րի ավելացման և արտադ­
րության արդյունավետութ­
յան բարձրացման առու­
մով»,- հավելում է Մուրադ 
Անդրեասյանը:

Ի դեպ, օրինակելի 
այս տնտեսությունում են 
անցկացնում իրենց ար­
տադրական պրակտիկան 
ՀԱԱՀ-ի ՀՀ Շիրակի մար­
զից  սովորող ուսանողնե­
րը, ովքեր այստեղ իրակա­

նում հարստացնում են իրենց գործնա­
կան գիտելիքները` միաժամանակ ձեռք 
բերելով փորձ և հմտություն: Ի դեպ, 
անասնաբուծական տնտեսության զար­
գացմանն իրենց նշանակելի ավանդն 
են ներդրել նաև Անդրեասյանների չորս 
զավակները, ովքեր ստանալով տարբեր 
բուհերում մասնագիտական կրթություն` 
այժմ աշխատում են իրենց մանսագի­
տությունների գծով, իսկ տնտեսության 
վարումն ու զարգացումը սիրով շարու­
նակում են ծնողները՝ Սիրանուշ և Մու­
րադ Անդրեասյանները:

ENPARD ծրագրի նպատակը գյու­
ղատնտեսության, արտադրող խմբերի 
և արժեշղթաների կայուն զարգացումն 
է: Այն իրականացվում է ՄԱԿ-ի Արդյու­
նաբերական զարգացման կազմակեր­
պության, ՄԱԿ-ի Զարգացման ծրագրի 
և ՄԱԿ-ի Պարենի և գյուղատնտեսութ­
յան կազմակերպության կողմից: Ծրագ­
րի շրջանակում տրամադրվել է 20 մլն 
եվրո բյուջետային աջակցություն՝ գյու­
ղատնտեսության և գյուղական հա­
մայնքների կայուն և համապարփակ 
զարգացման համար: Միաժամանակ 5 
մլն եվրո օժանդակություն է ցուցաբեր­
վել ՀՀ գյուղատնտեսության նախարա­
րությանը՝ տեխնիկական աջակցութ­
յան, նախարարության հզորությունների 
և Հայաստանում ֆերմերների խմբերի և 
գյուղմթերքի արժեքային շղթաների բա­
րելավման համար:

   2016թ. ENPARD-ի ՄԱԶԾ/ՄԱԱԶԿ 
բաղադրիչի «Արտադրող խմբերի և 
արժեշղթաների զարգացում» ծրագրի 

շնորհիվ առաջնային արտադրության 41 
խումբ (ավելի քան 600 ֆերմեր) անցել է 
կոոպերատիվն երի ստեղծման, բիզնես 
հմտությունների զարգացման և բիզնես 
նախագծերի մշակման դասընթացներ: 
Հնդկացորենի 34 կոոպերատիվն երի 
տրամադրվել է սերմացու և պարար­
տանյութ: Ֆերմերները մշակել են շուրջ 
550 հա հողատարածք և 1 հա-ից միջի­
նում ստացել 1.5-2 տոննա հնդկացորեն: 
Կառուցվում են և շուտով շահագործման 
կհանձնվեն հնդկացորենի մշակման 2 
գործարաններ Ծովագյուղ և Բավրա հա­
մայնքներում: Ոչ ավանդական բանջա­
րեղենի մշակության 4 խումբ ստացել է 
կաթիլային ոռոգման համակարգով աշ­
խատող թունելային ջերմոցներ, բրոկ­
կոլիի սերմեր և գործիքներ: Օգոստոսի 
վերջին նրանք արդեն իրականացրել 
են բերքահավաք և վաճառել են շուրջ 
2500 կգ բրոկկոլի: Ձևավորվել է բարձ­
րարժեք պանրի արտադրության 6, և 
չրի ու խոտաբույսերի արտադրության 
ևս 6 կոոպերատիվ:  Բոլոր 12 խմբերին 
տրամադրվել են անհրաժեշտ սարքա­
վորումն եր և գույք: Ներկայումս ընթա­
նում են արտադրամասերը շահագործ­
ման հանձնելու և արտադրանք ստա­
նալու աշխատանքները: Մինչև տա­
րեվերջ մրգի արտադրության 2 խմբի 
տրամադրվելու է գյուղատնտեսական 
տեխնիկա, իսկ հատապտուղների ար­
տադրության 1 խմբի` տնկիներ և կաթի­
լային ոռոգման համակարգեր: 

ENPARD Հայաստանի տեխնիկա­
կան աջակցության ծրագրի շրջանա­
կում, ՄԱԿ-ի Պարենի և գյուղատնտե­
սության կազմակերպությունը կատարել 
է կարիքների գնահատման ուսումն ա­
սիրություն, ներառյալ՝ ֆերմերների կա­
րիքների մասին ուսումն ասիրությունը, 
անցկացվել է 51 բիզնես դասընթաց 
Հայաստանի բոլոր մարզերում, որոնց 
մասնակցել է շուրջ 667 անձ, նրանցից 
227-ը` կանայք: Անգլերենի դասընթաց­
ներ են կազմակերպվել ՀՀ գյուղատն­
տեսության նախարարության աշխա­
տակիցների համար:  Ինչ վերաբերում 
է Մանթաշ գյուղում իրականացված 
աջակցության այս ծրագրին, ապա այն 
կարելի է համարել հաջողված, քանի 
որ նպաստում է թե՛ անասնաբուծութ­
յան զարգացմանը, և թե՛ բնակիչների 
սոցիալական վիճակի բարելավմանն 
ու հանրօգուտ աշխատանքով զբաղվա­
ծության խնդրի լուծմանը:

ԱՌԱՋՆԱՀԵՐԹԸ՝  ՍՊԱՌՈՂԻՆ  ԱՆՎՏԱՆԳ ՍՆՆԴԱՄԹԵՐՔՈՎ ԱՊԱՀՈՎԵԼՆ Է 

Արդեն երկրորդ տարին է, ինչ ՀՀ Լոռու մարզի 
Օձուն համայնքում իր գործունեությունն է սկսել «Մե­
րի Դավթյան» ԱՁ-ն, որը մասնագիտացած է կիսա­
ֆաբրիկատների արտադրության գծով: Նպատակը, 
ըստ հիմն ադիր Մերի Դավթյանի, տարածաշրջանի 
բնակչությանը անարատ, բնապահպանորեն մա­
քուր, անվտանգ սննդամթերքով ապահովելն է:

Արտադրությունում օգտագործվում է միայն տե­
ղական հումք: Միսը գնում են մարզի ֆերմերային 
տնտեսություններից, ինչը նպաստում է նաև տարա­
ծաշրջանում անասնաբուծության զարգացմանը: «Մեր 
կազմակերպության և գյուղացիական տնտեսություն­
ների միջև ձևավորվել է կայուն համագործակցութ­
յուն, փոխադարձ վստահություն և հարգանք՝ միմյանց 
նկատմամբ»,- նշում է Մերի Դավթյանը, ապա հա­
վելում. «Ցանկացած փոխհամագործակցության մեջ 
կարևորը փոխադարձ պարտավորությունների ճիշտ 
և ժամանակին կատարումն է: Միսն առաքվում է ժա­
մանակին, որի դիմաց վճարումը ևս կատարվում է ժա­
մանակին: Արդյունքում՝ թողարկվում է թարմ, որակյալ 
արտադրանք, ինչի կարիքն այսօր ունի սպառողը»,- 
ասում է Մերին: «Շուկայում այսօր շատ և բազմազան 
են կիսաֆաբրիկատների տեսականիները, ընտրութ­
յան լայն հնարավորություն կա: Սակայն, ցավոք այսօր 

թելադրողը գինն է և ոչ թե որակը: Ի վերջո, ոչ գնո­
ղունակ սպառողը նախապատվությունը տալիս է ան­
համեմատ ցածր գին ունեցող արտադրանքին՝ անկախ 
որակից»,- իր մտորումն երն է կիսում Մերի Դավթյա­
նը: Ի դեպ «Մերի Դավթյան» ԱՁ-ի արտադրատեսա­
կանու գները չեն կարող ցածր լինել՝ ի հաշիվ որակի: 
Չնայած իրացման հետ կապված դժվարություններին, 
այնուամենայնիվ արտադրանքը սպառվում է, ժամկե­
տաց արտադրանք չի մնում, այդպիսով՝ խանութներից 
հետ վերադարձ գրեթե չեն ունենում: Սպառողների 
շրջանում արդեն մեծ համբավ ունի ռուսական պիլմե­
նին, վրացական խինկալին, մանթին (պատրաստվում 
է գոլորշու վրա), նրբաբլիթները, շերտավոր խմորնե­
րը, հավի, տավարի մսից և կիևյան կոտլետները, խա­
նուման (մսով ռուլետ), կոլոլակները (տաֆտելի), իշլի 
քյուֆթան և այլն: Տեսականին գնալով ընդլայնվում 
է, նախատեսել են առաջիկայում կազմակերպել նաև 
թփով տոլմայի արտադրություն: Առանձնակի ուշադ­
րություն է դարձվում  հայկական ուտեստների, կիսա­
ֆաբրիկատների և ճաշատեսակների արտադրության 
ընդլայնմանն ու տեսականու ավելացմանը: Ծրագրել 
են կազմակերպել նաև լավաշի, տխեմալիի և տնական 
խմորեղենի արտադրություն: Սակայն դրա համար 
պետք է ձեռք բերել նոր տեխնիկասարքավորումն եր, 

կառուցել արտադրամաս, ինչը ֆինանսական լուրջ 
ներդրումն եր է պահանջում: Նախատեսել են փոքր 
ֆիրմային խանութ բացել Ալավերդիում, որտեղ կգոր­
ծի նաև համտեսի սրահը: Որոշել են նաև բարելավել 
արտադրանքի ապրանքային տեսքը, բարձրացնել 
փաթեթավորման որակը:  Մերիի նպատակը նաև աշ­
խատատեղերի ստեղծումն է, ինչի կարիքն այսօր շատ 
մեծ է Ալավերդիում, Օձունում և հարակից բնակավայ­
րերում: Աշխատանքի առաջնահերթորեն ընդունվելու 
են կանայք:

Մերի Դավթյանը հայկական, ավանդական ըն­
տանիքի մայր է, ունի երկու դուստր: Գործարար կինն 
անընդհատ նոր ծրագրեր ու մտահաղացումն եր է ու­
նենում: Կուզենար համագործակցել գործընկերնե­
րի հետ, ովքեր ներդրումն եր կկատարեին՝ համատեղ 
ծրագրերի իրականացման նպատակով: Մերին ցան­
կանում է ընդլայնել նաև արտադրանքի սպառման 
աշխարհագրությունը, այն իրացնել նաև Երևանում 
և այլ քաղաքներում: Աշխատանքներին աջակցում է 
նաև ամուսինը, ով նույնպես զբաղված է մասնավոր 
գործարարությամբ՝ դարձյալ սննդի արտադրության 
ոլորտում: Մերին նաև Հայաստանի երիտասարդ կա­
նանց ասոցիացիայի «Գործարար կանանց» խմբի ան­
դամ է:

Էջի նյութերը`  Նելլի Սահակյանի 



ê»åï»Ùµ»ñ 24 - ÑáÏï»Ùµ»ñ 5, 2016 Ã. 
ÃÇí 25 (2113)5

² ¶ ð àÈñ³ïáõ

ÎðÂ²Î²Ü

ՄԱՍՆԱԳԻՏՈՒԹՅՈՒՆՆԵՐԻ ՆՈՐԱՑՈՒՄ 
ԺԱՄԱՆԱԿԻ ՀՐԱՄԱՅԱԿԱՆՈՎ

2014թ. ապրիլ ամսին քոլեջի տնօ­
րեն է ընտրվել ուսումն ադաստիարակ­
չական աշխատանքների հմուտ գիտակ, 
32 տարի տնօրենի` ուսումն ական աշխա­
տանքների գծով տեղակալ Սերգեյ Զա­
քարյանը: Նա ավարտել է Խ. Աբովյանի 
անվան մանկավարժական ինստիտուտի 
Կուլտուրայի ֆակուլտետը, ղեկավարել 
է երգչախմբեր, փողային նվագախումբ, 
դասավանդել երաժշտական դպրոցում, 
1977 թ. որպես մշակութային աշխատող` 
աշխատանքի է անցել տեխնիկումում, 
1988-2014 թթ. կատարել է ուսմասվարի 
պարտականությունները:

-Պարոն Զաքարյան, ի՞նչ բաժին­
ներ են գործել այս ուսումն ական հաս­
տատությունում նախկինում և այսօր:

-Սկզբնական  շրջանում տեխնիկու­
մի հիմքը գրադարանային բաժինն էր, 
այնուհետև ավելացան Ռեժիսուրայի, 
Ժողգործիքների բաժինները, ավելի ուշ` 
Կազմարարական արտադրության տեխ­
նոլոգի բաժինը` տպարանի տեխնիկների 
որակավորումով. ուսանողները պրակ­
տիկան անցկացնում էին Մայր Աթոռի և 
Արգավանդի տպարաններում: Մշակու­
թալուսավորական աշխատանք բաժնի 
շրջանավարտները հանրապետության 
ճանաչված մասնագետներ են, ովքեր, 
հարստացած իրենց նշանավոր դասա­
խոսներից ձեռք բերած գիտելիքներով, 
առ այսօր ստեղծագործ աշխատանքով 
աչքի են ընկնում մշակույթի տարբեր 
բնագավառներում: 1993թ. ժամանակի 
պահանջով ուսումն ական հաստատութ­
յունում սկսել է գործել մանկավարժա­
կան բաժինը` մանկավարժների տարբեր 
որակավորումն երով` արտադասարանա­
կան, արտադպրոցական դաստիրակչա­
կան աշխատանքների կազմակերպիչ, 
դաստիարակ, դասվար:

- Նոր մասնագիտությունների հետ 
կապված առաջիկա ինչպիսի՞ ծրագրեր 
ունեք:

- Հանրապետությունում տեղի ունե­
ցող փոփոխությունները անդրադառնում 
են քոլեջի ուսումն ական գործընթացի 
վրա ևս: Աշխատաշուկան պահանջում է 
հաշվի առնել բոլոր փոփոխությունները 
և նոր մասնագիտություններով համալրել 
քոլեջը: Էջմիածնի քաղաքապետ Կարեն 
Գրիգորյանի նախաձեռնությամբ մեր ու­
սումն ական հաստատությունը ստացել է 
արտոնագիր` բացելու նախադպրոցա­
կան կրթության բաժին հեռակա հոսքով` 
մանկապարտեզի աշխատողներ պատ­
րաստելու համար:

-Ո՞ր կազմակերպությունների հետ 
եք կնքել պայմանագրեր ուսանողների 
ուսումն աարտադրական պրակտիկան 

կազմակերպելու համար:
- Մենք նախապես պայմանագրեր 

ենք կնքել դպրոցների, բանկերի, տար­
բեր կազմակերպությունների հետ: Հա­
մագործակցում ենք նաև Մայր Աթոռ 
Սուրբ Էջմիածնի հետ: Սովորողներն 
իրենց գործնական գիտելիքները հարս­
տացնում են ուսումն ական, մասնագի­
տական, նախաավարտական պրակտի­
կաների ընթացքում: Քոլեջը և ՀՀ պե­
տական բուհերը կնքել են պայմանագ­
րեր շրջանավարտների շարունակական 
կրթությունը ապահովելու նպատակով: 
Քոլեջի շրջանավարտները շարունակում 
են իրենց կրթությունը Երևանի պետա­
կան համալսարանում, Խ. Աբովյանի 
անվան մանկավարժական համալսարա­
նում, Հայաստանի ազգային ագրարային 
համալսարանում, Հայաստանի պետա­
կան տնտեսագիտական համալսարա­
նում, Հայաստանի պետական ճարտա­
րագիտական /Պոլիտեխնիկ/ համալսա­
րանում:

-Մշակութային ինչպիսի՞ միջոցա­
ռումն երի են մասնակցում քոլեջի ուսա­
նողները:

-Քոլեջում ուսանողների ուժերով 
կազմակերպվում են ցերեկույթներ, բա­
նավեճեր,    զրույց -   զեկուցումն եր,  ուխ­
տագնացություններ,    էքսկուրսիաներ, 
ընթերցում-դիտում-քննարկումներ, 
մրցույթներ: Քոլեջի մանկավարժներն ու 
սովորողները մշտապես մասնակցում են 
Էջմիածին քաղաքում կազմակերպվող 
մշակութային միջոցառումն երին, «Ուսա­
նողական գարուն» փառատոնին` մշտա­
պես արժանանալով խրախուսանքների: 
Քոլեջը համագործակցում է նաև Ստավ­
րոպոլի համալսարանի, Հայկական հիմ­
նադրամի Արմավիրի մարզի մասնաճյու­
ղի հետ:        

ՀՀ միջին մասնագիտական ուսումն ական հաստատությունների շար­
քում տասնյակ տարիներ իր ուրույն տեղն է ունեցել Էջմիածնի Վ. Համա­
զասպյանի անվան պետական քոլեջը` ձեռնարկությունները, մշակութային 
և կրթական օջախներն ապահովելով որակյալ մասնագետներով: Սկզբ­
նապես գործելով Խ. Աբովյանի անվան մանկավարժական ինստիտուտի 
և Ակ. Բակունցի անվան մանկավարժական ուսումն արանին կից` մշակել և 
գործողության մեջ է դրել ուսումն ադաստիարակչական աշխատանքների 
իր ինքնատիպ ոճն ու ծրագրերը: 1969 թ. տեխնիկումը, տեղափոխվելով 
Էջմիածին քաղաք, ամրագրվել է որպես մշակութային կենտրոն` յուրահա­
տուկ օգնություն ցուցաբերելով ինչպես մշակութային, այնպես էլ ուսում­
նական հաստատություններին: 2000 թ. տեխնիկումը դարձել է քոլեջ, իսկ 
2004 թ. կոչվել Հանրապետության Սփյուռքահայության  կոմիտեի առաջին 
նախագահ, Երևանի պետական համալսարանի նախկին պրոռեկտոր, Խ. 
Աբովյանի անվան մանկավարժական ինստիտուտի նախկին ռեկտոր,  Էջ­
միածնի անվանի  քաղաքացի Վարդգես  Համազասպյանի անունով:

²ðî²¸ðàôÂÚàôÜ

«ՍԻՍԻԱՆ  ԿԱԹ»  ԱՊՐԱՆՔԱՆԻՇՈՎ  
ԿԱԹՆԱՄԹԵՐՔ

Սեպտեմբերի 5-9-ը Չինաստանում կայացած գյուղատնտեսական ցուցա­
հանդեսին ներկա է գտնվել «Սիս Ալպ» ՍՊԸ-ի տնօրեն Հուսիկ Ստեփանյանը: 
Ծնվել է Սիսիան քաղաքում, ավարտել է Երևանի անասնաբուժական-
անասնաբուծական ինստիտուտը՝ ստանալով կաթի և կաթնամթերքների 
ինժեներ-տեխնոլոգի որակավորում: Հայոց բանակում ծառայելուց 
հետո, աշխատել է մի շարք ընկերություններում՝ մասնաճյուղի տնօրեն, 
արտադրամասի և արտադրության պետ: Ցուցահանդեսում ձեռք բերած 
պայմանավորվածությունների, ինչպես նաև «Սիսիան կաթ» ապրանքանիշով 
արտադրված կաթնամթերքի արտադրության մասին Ագրոլրատու թերթի 
աշխատակցին ներկայացրեց «Սիս Ալպ»-ի տնօրենը»: 

- Պարոն Ստեփանյան, ե՞րբ է հիմ­
նադրվել կաթնամթերքի արտադրութ­
յունը, ի՞նչ տեսականիներ են արտադր­
վել նախկինում և այսօր:

-2008 թվականից Սիսիան քաղա­
քում   հիմն ել ենք մեր բիզնեսը և  զբաղ­
վում ենք կաթնամթերքի արտադրութ­
յամբ: Սկզբնական շրջանում արտադրել 
ենք միայն  մեկ տեսականի` մածուն,  ներ­
կայումս արտադրում ենք մածուն, թթվա­
սերի տեսականի, կաթնաշոռ, կաթ, թան, 
սերուցք, պանիրներ և այլ:  Առաջիկայում 
պատրաստվում ենք ավելացնել քամած 
մածուն, յոգուրտ, կեֆիր, հոլանդական 
պանիր:

-Որտեղի՞ց եք ձեռք բերում հումքը և 
տարաները:

-Կաթը մթերում ենք Սիսիանի տա­
րածաշրջանից: Օժանդակ նյութերը ձեռք 
ենք բերում այդ բնագավառում մասնա­
գիտացված տարբեր ընկերություններից` 
«Քարդ» ագրոսպասարկում, «Օվալ պլաս­
տիկ», «Ջինափ» սերվիս և այլն:

-Լաբորատոր պայմաններն ի՞ նչ  վիճակում են:
-Ունենք լաբորատորիա, որտեղ հումքը և պատրաստի արտադրանքը փոր­

ձաքննության են ենթարկվում: Շուտով պատրաստ կլինի   պատրաստի արտադ­
րանքի  լաբորատորիան`զինված ժամանակակից սարքավորումն երով: Արդյունքում 
կառանձնանա հումքի ստուգման լաբորատորիան պատրաստի արտադրանքի և 
մանրէաբանության լաբորատորիայից: Իսկ արտադրական և օժանդակ տարածք­
ները համապատասխանում են սանիտարական չափանիշներին:

-Որտե՞ղ է սպառվում պատրաստի ապրանքատեսականին:
-«Սիսիան կաթ» ապրանքանիշը վաճառվում է Սյունիքի մարզի բոլոր քաղաք­

ներում, նաև որոշ գյուղերում, Վայոց ձորի մարզի Վայք, Եղեգնաձոր, Ջերմուկ քա­
ղաքներում, Երևան քաղաքի մի շարք խանութներում, Ջերմուկի առողջարաններում 
(«Արմենիա» և «Օլիմպիա»): Սպասարկում ենք նաև մանկապարտեզներին ու հյուրա­
նոցներին:

-Դուք օրեր առաջ եք վերադարձել Չինաստանից, պատմեք այդ այցելութ­
յան մասին:

-Չինաստան էի մեկնել  «Ռազմավարական զարգացման գործակալութ­
յուն» (ՌԶԳ) ՀԿ-ի հրավերով: Ցուցահանդեսը վերաբերում էր գուղատնտեսության 
ոլորտին` գյուղքիմիա, կերերի արտադրություն, թռչնաբուծություն, խոզաբուծութ­
յուն, անասնապահություն և այլն: Գերակշռող մեծամասնությամբ իրենց ծառայութ­
յունն ու սարքավորումն երն էին առաջարկում չինական ընկերությունները: Կային 
նաև   այլ երկրների ներկայացուցիչներ` ՌԴ, Ղազախստան, Թուրքիա, Հնդկաս­
տան և այլն:

-Առաջիկայում ի՞նչ ծրագրեր ունեք, որ պետք է իրականացնեք, նոր տեսա­
կանիներ, համագործակցություններ կլինե՞ն:

-Այս և հաջորդ տարի կիրա­
կանացվեն նոր սարքավորում­
ների ձեռքբերման աշխատանք­
ները: Որոշ շինարարական աշ­
խատանքներ ունենք, որ պետք է 
ավարտին հասցնենք: Կներդրվի 
որակի կառավարման ՀԱՍՍՊ 
համակարգը: Չդավաճանե­
լով  «Սիսիան կաթ»  ընկերության 
սկզբունքներին՝ նոր տեսականի­
ներ  կմատուցենք սպառողին: Այ­
ցելություններ կլինեն արտերկիր  
արտահանման հետ կապված 
պայմանավորվածություններ 
ձեռք բերելու նպատակով:

-Արտադրության հետ կապված ի՞նչ դժվարություններ կան:
-Չեմ անդրադառնա այն դժվարություններին, որոնք բոլորիս են հայտնի: Խն­

դիրը հիմն ականում կապված է հումքի պակասի հետ` աշնան և ձմռան ամիսներին­
Կարծում եմ շուտով ոլորտին քաջատեղյակ և բանիմաց կադրերի պակաս կունե­
նանք…

-Ի՞նչ կցանկանայիք ավելացնել:
Նախ շնորհակալությունս եմ հայտնում մեր հավատարիմ սպառողներին՝ «Սի­

սիան կաթ» ապրանքանիշին վստահելու համար: Հավատացնում ենք, որ նրանք 
չեն սխալվում, քանի որ նրանց է մատուցվում անարատ կաթից պատրաստված 
կաթնամթերք, որը հմուտ վարպետների սրտացավ աշխատանքի ու ավանդական 
և ժամանակակից տեխնոլոգիաների պահպանման արդյունքն է:

Էջի նյութերը`  Մանվել Կիրակոսյանի

տեղումն երի ռեժի­
մը, կարկուտները 
դառնում են ավելի 
հաճախակի, երբ 
տեղումն երի քա­
նակը շատանում է 
հողից սննդարար 
նյութերը լվացվում 
են, հողերը աղքա­
տանում են, ուժաս­
պառ լինում, հետ­
ևաբար իջնում է 
բույսերի բերքատ­
վությունն ու աճման 
արագությունը: 

2 , Ք ա մ ի ն ե ­
րը ուժեղանում են, 
որի հետևանքով 
հողի մակերեսային 
շերտը չորանում է: 

Հետևաբար, նվազում է հողի խոնավությունը: Հողերը 
դեգրադացվում են, աղուտները ընդգրկում են ավելի 
մեծ տարածքներ: Այս հողերի վրա ոչ բոլոր բույսերն են 
աճում: Այսինքն հողերը փչանում են և օգտագործման 
ենթակա չեն լինում: Բարձր ջերմաստիճանը և խո­
նավությունը ստեղծում են նպաստավոր պայմաններ  
հիվանդությունների և վն ասատուների զարգացման 
համար, որը ևս բացասաբար է ազդում գյուղատնտե­
սության  վրա: 

3. Այս բոլոր երևույթների հետևանքով իջնում է 
բերքատվությունը և առաջանում է պարենի  և խմե­
լու ջրի խնդիր և հետևաբար սով: Հարց է առաջանում 
իսկ ի±նչ պետք է անել, որպեսզի մեղմել կլիմայի ազդե­
ցությունը գյուղատնտեսության վրա: Նախ`  

•	 ճիշտ և արդյունավետ մշակել գյուղատնտե­
սական հողերը.

•	 Աղակալված հողերը մաքրել կենսաբանական 
եղանակով: Կան հատուկ բույսեր,  որոնք կոչվում են 
սեդանտիվ բույսեր, սրանք հողից վերցնում են աղե­
րը, իսկ հողը որոշակիորեն  հարստացնում  ազոտով: 
Դրանք են առվույտը, սոյան, ոլոռը և այլն: 

•	 Քիմիական պարարտանյութերի և թունաքի­
միկատների ճիշտ և նպատակային օգտագործում, իսկ 
ավելի ճիշտ է օգտագործել օրգանական պարարտան­
յութեր, օրինակ` գոմաղբ, թռչնաղբ, կոմպոստ և այլն: 

•	 Պետք է մշակել նոր կլիմայական պայման­
ներին ավելի հարմարված սորտեր, հատկապես. տե­
ղական պայմաններին առավել հարմարված չորադի­
մացկուն, երաշտադիմացկուն, աղակայուն, այսինքն` 
սթրեսակայուն սորտերի և հիբրիդների ներդրում, տե­
ղական  գենոֆոնդի պահպանում ու տարածում: 

•	 Կլիմայի փոփոխությամբ պայմանավորված` 
ռիսկերի գնահատում և ապահովագրում: 

•	 Հակակարկտային համակարգերի զարգա­
ցում:

•	 Հակահեղեղային միջոցառումն երի իրակա­
նացում: 

•	 Գյուղատնտեսական մշակաբույսերի հիվան­
դությունների և վն ասատուների նկատմամբ կայուն 
սորտերի ներդրում:

•	 Գյուղատնտեսական նշանակության հողերի 
ֆիտոսանիտարական վիճակի մոնիթորինգի մեխա­
նիզմն երի ներդրում:

•	 Բանջարեղենի մշակությունը պետք է տեղա­
փոխել ավելի սառը և խոնավ շրջաններ, որտեղ մշա­
կության համար ավելի նպաստավոր պայմաններ են, 
հիվանդություններն ավելի քիչ են:

•	 Օգտագործել In vitro  մեթոդի հնարավորութ­
յունները` առողջացված և  ավելի հարմարված սելեկ­

ցիոն նյութ ստանալու համար:
•	 Բուսական մնացորդներն  այրելու  փոխարեն 

վերամշակել, որից կարելի է ստանալ օրգանական 
պարարտանյութ, օրինակ`  կոմպոստ կամ սպիրտ:

•	 Ստանալ գիտելիքներ կլիմայի գլոբալ փոփո­
խության ազդեցության մասին: Այսինքն` ինչքան շատ 
բան իմանանք այս պրոբլեմի մասին, այնքան արդյու­
նավետ կարող ենք պայքարել դրա դեմ: 

•	 Եվ իհարկե, կլիմայի ազդեցությունը կարելի է 
մեղմել ջերմոցային տնտեսությունների միջոցով:

ԻՆՉՈ±Ւ ԸՆՏՐԵԼ ՋԵՐՄՈՑՆԵՐԸ և ՋԵՐՄԱՏՆԵՐԸ
Փակ գրունտում բերքը պաշտպանված է արտա­

քին անբարենպաստ  կլիմայական պայմաններից` 
ցրտահարություններից, կարկուտից, սելավն երից: 
Հնարավոր է կառավարել ջերմությունը, լույսը և խո­
նավությունը: Վեգետացիոն շրջանը երկար է և կառա­
վարելի: Այսինքն` ջերմոցներում ողջ տարին կարելի 
է բանջարեղեն մշակել, նույնիսկ ձմռանը և ստանալ 
բերք, հետևաբար նաև եկամուտ:

Ջերմոցները լինում են անգարային, բլոկային և 
թաղանթապատ: Անգարային ջերմատներն արդեն 

հնաոճ կառույցներ են և հիմա գրեթե չեն օգտագործ­
վում: Բլոկային ջերմատները ամենատարածվածն են, 
որոնք օգտագործվում են ողջ աշխարհում և անընդ­
հատ կատարելագործվում են: Մյուս ամենատարած­
ված տեսակը դա թաղանթապատ ջերմատներն են, 
որոնք լինում են տաքացվող և ոչ տաքացվող: 

Նախ, ինչպես է առաջանում կլիմայի փոփոխութ­
յունը: Ընդհանրապես, մթնոլորտում կան տարբեր գա­
զեր՝ ածխածնի երկօքսիդ, օզոն, մեթան, ջրային գո­
լորշի: Դրանք ջերմոցի տանիքի նման պահում են ջեր­
մությունը և տաքացնում են երկրագունդը, այդ պատ­
ճառով էլ դրանք կոչվում են ջերմոցային գազեր: 

Սա բնական պրոցես է: Սակայն, մարդու գոր­
ծունեության հետևանքով, դրանք են՝ աղբի այրումը, 
գործարանների և մեքենաների ծուխը, հանածո վա­
ռելիքի այրումը, գյուղատնտեսական գործունեությու­
նը, օրինակ` բուսական մնացորդների այրումը: Այս 
բոլորի պատճառով, մթնոլորտային գազերի քանակը 
մթնոլորտում ավելանում է, իսկ երկրի մակերևույթի և 
մթնոլորտի ստորին շերտերի ջերմաստիճանը բարձ­
րանում:

Այսինքն, մթնոլորտում ջերմոցային գազերի քա­
նակի մեծացումը բերում է կլիմայի փոփոխություն: 
Եվ ջերմաստիճանի մի փոքր փոփոխությունը բերում 
է բազմաթիվ լուրջ փոփոխությունների: Այսպես օրի­
նակ` գիտնականները պարզել են, որ վերջին 200 տա­
րում ողջ աշխարհում ջերմաստիճանը բարձրացել է 
0,6 OC: Թվում է, թե դա քիչ է, բայց նույնիսկ այդ չնչին 
փոփոխության հետևանքով, տեղի են ունենում լուրջ 
գործողություններ: 

Խոնավության պակասի և բարձր ջերմաստիճա­
նի պատճառով շատացել են անտառային հրդեհնե­
րը: Շատ ժամանակ դրանք ընդգրկում են հարյուրա­
վոր հեկտարներ:  Հաճախակի են դարձել սելավն երը, 
ջրհեղեղները, ցունամիները և բնական այլ աղետները, 
որոնք լուրջ վնասներ են հասցնում մարդուն և բնութ­
յանը: Արկտիկական սառույցներն են հալվում, և շատ 
կենդանատեսակներ այսօր կանգնած են անհետաց­
ման եզրին, օրինակ` Սպիտակ արջը: Սառույցների 
հալչելու պատճառով, շատ հաճախ դրանք զրկված են 
լինում տեղաշարժման հնարավորությունից, հետևա­
բար նաև որս անելու հնարավորությունից, իսկ որոշ 
տեսակներ էլ լրիվ անհետացել են, որովետև շատ 
զգայուն են ջերմաստիճանի նկատմամբ և դրա չնչին 
տատանումը կարող է  կործանարար լինել: Կլիմայի 
գլոբալ տաքացման մեկ այլ լուրջ հետևանք է երաշ­
տը: Երկրագնդի վրա կան վայրեր, օրինակ` Աֆրիկայի 
որոշ մասերում, որտեղ ամիսներով տեղումն եր չեն լի­
նում: Հետևաբար սնունդ և ջուր հայթայթելը կենդա­
նիների համար դառնում է լուրջ փորձություն: Նույն 
խնդրի առաջ կանգնում են նաև մարդիկ:

ԻՍԿ ԻՆՉՊԵ±Ս Է ԱԶԴՈՒՄ ԿԼԻՄԱՅԻ ՓՈՓՈ­
ԽՈՒԹՅ ՈՒՆԸ ԳՅՈՒՂԱՏՆՏԵՍՈՒԹՅ ԱՆ ՎՐԱ 

Այսօր կլիմայի գլոբալ փոփոխությունների 
հետևանքով եղանակային պայմանները գնալով դառ­
նում են ավելի անկանխատեսելի, որն էլ ուղղակիորեն 

ազդում է գյու­
ղատնտեսութ­
յան վրա, հետ­
ևաբար` կլիմայի 
փոփոխության 
և գյուղատնտե­
սության միջև 
փոխազդեցութ­
յան պրոբլեմը 
դառնում է հրա­
տապ և կար­

ևոր, հատկապես Հայաստանի նման ագրարային երկ­
րի համար: 

1.Կլիմայի փոփոխության հետևանքով փոխվում է 

Կլիմայի գլոբալ փոփոխությունը տեղի է ունենում երկրագնդի ողջ տարածքում և երկրագն­
դի տարբեր մասերում: Ինչպես է առաջանում կլիմայի գլոբալ փոփոխությունը, ի±նչ ազդեցութ­
յուն ունի այն մարդու, բնության և գյուղատնտեսության վրա, ի±նչ ռիսկային գործոններ կան 
գյուղատնտեսության համար, և ինչպե±ս կարելի է մեղմել կլիմայի ազդեցությունը գյուղատն­
տեսության վրա, մասնավորապես, ջերմոցային տնտեսությունների միջոցով և ստանալ եկա­
մուտ: Դրա համար պետք է ունենալ համապատասխան գիտելիքներ, դրանք գործնականում 
կիրառելու  համար:

 

 Անգարային

 

 Բլոկային

 

 Թաղանթապատ	

Դրանք պատված են պոլիէթիլենի շերտով:
Ջերմատներում կարելի է կառավարել բոլոր կեն­

սական գործոնները` լույս, ջերմություն, խոնավություն, 
սննդային տարրեր և օդը: 

Դրանք կարգավորվում են ավտոմատ սարքե­
րի միջոցով կամ` մեխանիկական: Շատ կարևոր է 
սննդանյութերի ճիշտ ընտրությունը և դրանց քանակը, 
հակառակ դեպքում, բույսերը կարող են այրվել: Բարձ­
րորակ և առատ բերք ստանալու համար շատ կարևոր 
է ճիշտ մշակաբույսի ընտրությունը, Ճիշտ սորտի ընտ­
րությունը, բարձրորակ տնկանյութի օգտագործումը, 
մշակման  տեխնոլոգիայի կանոնների ճշգրիտ պահ­
պանումը: 
ԻՍԿ ԻՆՉՊԻՍԻ± ՄՇԱԿԱԲՈՒՅՍԵՐ ԿԱՐԵԼԻ Է 
ԱՃԵՑՆԵԼ ՋԵՐՄԱՏԱՆԸ /ԱՐԱԳԱԾՈՏՆԻ ՄԱՐԶ/ 

Դրանք են` տաքդեղ, լոլիկ, լոբի, բադրիջան, կա­
ղամբազգիներից` պեկինյան կաղամբ, կոլրաբի, նաև 
հազար և այլն: Բայց պետք է հիշեք, որ նախ` դրանք 
պետք է լինեն միջահաս կամ վաղահաս, արագ բերք 
ստանալու համար և պետք է լինեն ջերմատնային սոր­
տեր, դրանք վերև բարձրացող են և տալիս են ավելի 
շատ բերք, քան` դաշտում աճողները: 

Ներդրման համար կարող ենք առաջարկել լոլի­
կի տեղական նոր սորտերից`  «ՆՈՐՔ»  միջաուշահաս 
սորտը: Բույսերը  դետերմինանտ են և լավ տերևակալ­
ված, Պտուղը կլոր է, կարմիր`   200-220 գր քաշով, 
բերքատվությունը` 1150-1250  ց/հա:

Ինչպես նաև տեղական սեխի տեսակները: 

Ուսումնասիրությունները  ցույց են տվել, որ դրանք 
ունեն բարձր կայունություն և հարմարվողականութ­
յուն` սթրեսային պայմաններում աճելու և բարձր բերք 
ապահովելու համար:

 
ՄԱՇ

Ցանքը կատարում են այն ժամանակ, երբ հողի 
վերևի շերտում ջերմությունը հասնում է  8-12 աստի­
ճանի: Պահանջում են թեթև, մեխանիկական կազմ ու­
նեցող, օրգանական նյութերով հարուստ ստրուկտու­
րային հողեր: Խնամքի  աշխատանքներն են` փխրե­
ցումը, քաղհանը: Առաջին փխրեցումից  15-20 օր հետո 
կատարել երկրորդ փխրեցումը, իսկ երրորդ անգամ` 
ըստ անհրաժեշտության: Հատիկաընդեղենների մշա­
կության տեխնոլոգիան կիրառելի է նաև նախալեռնա­
յին և լեռնային գոտիներում: 

Ìð²¶ÆðØ²êÜ²¶ºîÆ ÊàðÐàôð¸À

ՄԱՐԶՈՒՄ ՕՐԳԱՆԱԿԱՆ ՄԵՂՐԻ 
ԱՐՏԱԴՐՄԱՆ ՀԻՄՔԵՐԸ 

ԴՐՎԱԾ ԵՆ

§ԳՈՎԱԿԱՆ¦

ՄԻՋԱՈՒՇԱՀԱՍ 
ՍՈՐՏ Է: 
ՊՏՈՒՂԸ ԵՐԿԱՐԱՎՈՒՆ 
ՁՎԱՁԵՎ.
4.1-5.5  ԿԳ ՔԱՇՈՎ
ԲԵՐՔԱՏՎՈՒԹՅՈՒՆԸ   
200-260   Ց/ՀԱ 

 

 

ԿԼԻՄԱՅԻ  ԳԼՈԲԱԼ  ՓՈՓՈԽՈՒԹՅԱՆ  ՀԵՏԵՎԱՆՔՈՎ 
ԳՅՈՒՂԱՏՆՏԵՍԱԿԱՆ  ՏԱՐԲԵՐ  ՄՇԱԿԱԲՈՒՅՍԵՐԻ ՉՈՐԱԴԻՄԱՑԿՈՒՆ  

ՍՈՐՏԵՐԻ  ՆԵՐԴՐՄԱՆ ՀՆԱՐԱՎՈՐՈՒԹՅՈՒՆՆԵՐԸ

  §ԱՐՓԻ¦
          
ՄԻՋԱՎԱՂԱՀԱՍ 
ՍՈՐՏ Է: 
          ՊՏՈՒՂԸ 
ԵՐԿԱՐԱՎՈՒՆ    
          ՕՎԱԼԱՁԵՎ. 
5-6 ԿԳ ՔԱՇՈՎ
          
ԲԵՐՔԱՏՎՈՒԹՅՈՒՆԸ`  
280-325  Ց/ՀԱ 

 

 

ԲԱՆՋԱՐԱՅԻՆ ՍՈՅԱ

Արմատների հետ սիմբիոզի մեջ գտնվող պա­
լարաբակտերիաների գործունեության շնորհիվ, վե­
գետացիայի ընթացքում հողում կուտակվում է 40-60 
կգ/հա ազոտ: Սոյան սիրում է թեթև, օդաթափանց, 
օրգանական նյութերով հարուստ հողեր: Ունի կարճ 
վեգետացիա:  Սոյայի դաշտը պարարտացվում է 30-
40 տ/հա գոմաղբով, P90-120 K60-90 չափաբաժնով:  

ՊԱՏԻՍՈՆ 

Պատկանում է դդմազգիների ընտանիքին: Լեռ­
նային և նախալեռնային գոտու պայմաններում մշակ­
վում է 90X50X40-50 սխեմայով: Գարնանային մշա­
կության դեպքում, լավագույն ժամկետը համարվում 
է ապրիլի 15-25-ը, իսկ ամռանացանի համար հուլիսի 
15-20-ը: Լայնորեն օգտագործվում է` որպես դիետիկ 
սնունդ: Կարգավորում է նյութափոխանակությունը, 
կանխարգելում սիրտ-անոթային համակարգի, երի­
կամն երի և  լյարդի հիվանդությունները: Պատիսոնի 
հյութը օրգանիզմից հեռացնում է աղերը, լավացնում 
աղիների գործունեությունը, հանգստացնում ներվային 
համակարգը: 					   

     Քրիստինե Պետրոսյան
                           Բանջարաբոստանային և տեխնիկա­

կան մշակաբույսերի գիտական կենտրոն

   §ԱՆՈՒՇ¦

ՄԻՋԱՎԱՂԱՀԱՍ
 ՍՈՐՏ Է: 
ՊՏՈՒՂԸ`  ՕՎԱԼԱՁԵՎ 
3.8-5.2 ԿԳ ՔԱՇՈՎ
ԲԵՐՔԱՏՎՈՒԹՅՈՒՆԸ`   
280-300  Ց/ՀԱ 

 

 

Ä 7
Վայոց ձորի մարզում, Եվրամիության եր­

ևանյան գրասենյակի և Հորս համայնքի համայն­
քապետարանի աջակցությամբ, համաֆինան­
սավորվում և իրականացվում է «Աղքատության 
նվազեցման և բնապահպանության հիմն ախն­
դիրների հաղթահարումը Վայոց ձորի նախալեռ­
նային գոտում` օրգանական մեղվաբուծության 
միջոցով» ծրագիրը: 

«Մենք ձգտում ենք Վայոց ձորի մարզում  գյու­
ղատնտեսությունը վերածել օրգանականի, սակայն 
դրա համար երկար ժամանակ է պետք, այդ իսկ 
պատճառով որպես նպատակի առաջին քայլ` ընտ­
րել ենք օրգանական մեղվաբուծությունը»,-ծրագի­
րը ներկայացնելիս նշեց ծրագրի ղեկավար Արշա­
վիր Բայաթյանը: Ծրագրի շահառուներն են` Հորս, 
Գողթանիկ և Արտավան համայնքները և մարզի 
հայտնի մեղվաբույծները (մոտ 80 անձ), որոնց հա­
մար պարբերաբար իրականացվել են ուսուցողա­
կան դասընթացներ և գործնական դաշտային օրեր: 
Ուսուցողական դասընթացների և խորհրդատվութ­
յունների ընթացքում առանձնակի ուշադրություն է 
հատկացվել օրգանական մեղվաբուծությանը: Դա­
սընթացներն անցկացրել են հանրապետության լա­
վագույն մասնագետ-մեղվաբույծները: Արդյունքում 
ստեղծվել է մեղվաբույծների մի խումբ, ովքեր ցան­
կացել են զբաղվել օրգանական մեղվաբուծությամբ 
և նրանց համար կազմակերպվել է օրգանական 
մեղվաբուծության սերտիֆիկացմանը վերաբերող 
դասընթաց: Ծրագրի շրջանակներում ստեղծվել 
են նաև պիլոտային օրգանական մեղվաբուծական 
տնտեսություններ. Հորս, Գողթանիկ և Արտավան 
համայնքներում ստեղծվել են մեղվաբուծական 
տնտեսություններ, յուրաքանչյուրում` հինգական 
տնտեսություն, յուրաքանչյուր տնտեսությունում` 
տասը մեղվաընտանիք: Շահառուներին տրվել են 
լիովին նոր կահավորված մեղվաընտանիքներ և 
ապահովել են բոլոր պայմանները` օրգանական 
մեղվաբուծության զարգացման համար: Ծրագրի 
կողմից յուրաքանչյուր համայնքում ընտրվել է մաս­
նագետ-մեղվաբույծ, ով վերահսկում է շահառունե­
րի աշխատանքը: 

Վերջերս տեղի ունեցավ ծրագրի ամփոփիչ ու­
սուցում-դասընթացը, որին մասնակցում էին ծրագ­
րի կազմակերպիչներ, հյուրեր, պետական ոլորտի 
ներկայացուցիչներ, մեղվաբույծներ և ԶԼՄ-ներկա­
յացուցիչներ: Դասընթացն անցկացրեց Դանիայից 
հրավիրված մասնագետ Դր. Ֆլեմինգը, ով 1991թ.-
ից աշխատում է որպես խորհրդատու` Մեղվաբույծ­
ների Դանիական Կազմակերպությունում և ունի 
շատ աշխատություններ օրգանական մեղվաբու­
ծության վերաբերյալ: Վերջինս ներկայացրեց Դա­
նիայում մեղուների վարոատոզ հիվանդության օր­
գանական բուժման տարածված և արդյունավետ 
եղանակները` խորհուրդ տալով մեր մարզի մեղվա­
բույծներին կիրառել սույն բուժումն երը` մեր երկրի 
պայմաններին համապատասխան: 

Դասընթացից հետո Հորս համայնքում Ֆլեմին­
գը փորձեց նույն բուժումն երը ցուցադրել տեղում: 
Վերջում մեղվաբույծներին բաժանվեցին համա­
պատասխան օրգանական դեղամիջոցներ: Ծրա­
գիրն ավարտվում է ս/թ նոյեմբերի 1-ին, սակայն 
այն շարունակական բնույթ կունենա` ծրագրի իրա­
կանացման ընթացքում ստեղծված  §օրգանական 
մեղվաբուծություն¦ սպառողական կոոպերատիվի 
հաշվին, և ժամանակի ընթացքում ձեռք կբերի օր­
գանական մեղրի սերտիֆիկատ` նպաստելով մար­
զում օրգանական մեղվաբուծության զարգացմանը:

Վայոց  ձորի  ԳԱՄԿ

Հարգելի  քաղաքացիներ,
Տեղեկացնում ենք, որ Գյուղատն­

տեսական հանրագիտարան ձեռք բե­
րելու համար կարող եք զանգահարել 

011 52 48 34  հեռախոսահամա­
րով:

Հանրագիտարաններն առկա են 
նաև Գյուղատնտեսության աջակ­
ցության մարզային կենտրոններում, 
ինչպես նաև՝ «Նոյան Տապան» և 
«Բուկինիստ» գրատներում:

Ð²Úî²ð²ðàôÂÚàôÜÜºð

ՂԱՆՁԻԼ ԿԱՄ ՎԱՅՐԻ ՍԽՏՈՐ
	 Դեղաբույսի նկարագրությունը: Սոխազգիների ընտանիքին պատկանող, 20-50 սմ բարձրության, 
ուղղաձիգ ցողունով, սխտորի բնորոշ հոտով բազմամյա խոտաբույս է: Ունի ցանցանման, երկարավուն 
սոխարմատ, նշտարաձև տերևներ, մանր, սպիտակ-կանաչավուն ծաղիկներ: Պտուղը սև սերմերով տուփիկ է: Մեր 
հանրապետությունում տարածված տեսակներից` արջասխտորը և հաղթականը, հարուստ են ֆիտոնցիդներով 
և ունեն բուժական նշանակություն: Դեղաբույսը ծաղկում է հունիս-հուլիս, իսկ պտղակալում հուլիս-օգոստոս 
ամիսներին: Բազմանում է սերմերով, որոնց տարածման գործում մեծ դեր են խաղում մրջյունները: Ձմեռում է 
լավ, պտղակալում` կանոնավոր:

«ԲԱՄԲԱՍԱՆՔԻ» 
ՕԳՏԱԿԱՐ ՀԱՏԿՈՒԹՅՈՒՆՆԵՐԸ

Տրադեսկանցիաները 
Commelinaceae ընտանի­
քին պատկանող բույսեր են։ 
Առաջին անգամ նկարագրել 
և սկսել են մշակել հայր և որ­
դի Տրադեսկանտները, 17-րդ 
դարում, այդ իսկ պատճա­
ռով բույսն անվանվում է հենց 
իրենց անվամբ։ Տարածված 
են Արգենտինայի հյուսիսից 
մինչև Կանադայի հարավ, 
Կենտրոնական Ամերիկա­
յում, Մեքսիկայում, ԱՄՆ հա­
րավում։

Ուղիղ կամ գետնատա­
րած արմատացող ցողունով 
բազմամյա բույսեր են։ Թարգ­
մանաբար նշանակում է «զո­
լավոր, կախովի» բույս։  Ծաղ­
կատերևիկները և թերթիկները 
երեքն են` վարդագույն կամ 
մանուշակագույն երանգներով։ 
Տերևը կանաչ է կամ արծաթա­
գույն, արտահայտված գծային 
զոլերով: Պտուղը փոքր տու­
փիկ է։ Կարող է աճել ջրի մեջ, 
ծաղկամանը հաճախ կախում 
են։

Համարվում է, որ տրա­
դեսկանցիան արևի ծաղիկ է, 
որը կարող է հեռացնել մտքի, 
զգացմունքի կամ խոսքի մի­
ջոցով փոխանցվող անբարեն­
պաստ էներգիան։ Այն երբեմն 
անվանում են «կանացի բամ­
բասանք», այնինչ իրականում 
այն պաշտպանում է բնակա­
րանը և ընտանիքը` զանազան 
չարամտություններից և չարա­
կամություններից։ Գիտականո­
րեն ապացուցված է, որ բույսը 
մաքրում և խոնավացնում է 
բնակարանի օդը, պաշտպա­

նում էլեկտրամագնիսական 
դաշտի ազդեցությունից։ Բույսի 
տեսքը հանգստացնում է աչքե­
րը, մեղմացնում լարվածությունն 
ու  հոգնածությունը։

Հյութալի տերևները հա­
ճախ համեմատում են կալան­
խոեի և հալվեի (ալոէ) հետ։ Վեր­
ջին տարիներին բույսը լայնորեն 
ուսումն ասիրվում է։ Կա կարծիք, 
որ զեբրինայի, որը նրա մյուս 
անունն է,  ֆիտոնցիդներն ի զո­
րու են ճնշել ժամանակակից ար­
հեստական շինանյութերի ար­
ձակած վնասակար նյութերից 
առաջացող և գոլորշիացող վնա­
սակար մանրէները։  Իր հայրե­
նիքում տրադեսկանցիան հնա­
գույն ժամանակներից կիրառվել 
է ժողովրդական բժշկության 
մեջ։ Կա նաև կարծիք, թե զեբ­
րինան հիբրիդ է, որը ացտեկնե­
րը կարողացել են ստանալ խա­
չաձևման եղանակով, և, որ սա 
է իրական ոսկեբեղիկը («սարդ-
բույս»)։ Թեև նման կարծիքը չի 
համապատասխանում իրակա­
նությանը, այնուամենայնիվ, 
կարևորում է  վերջինիս բազմա­
թիվ բուժիչ հատկությունները` 
հակամանրէ, հակաբորբոքա­
յին, արյունարգել, վերքամոքիչ, 
հակաուռուցքային։

Միջոցներն օգտակար են 
նաև ստամոքսի խանգարման և 
մետեորիզմի դեպքում, 2-րդ տի­
պի շաքարային դիաբետի դեպ­
քում, քանի դեռ չի առաջացել 
ինսուլին ներարկելու անհրա­
ժեշտություն, թոքախտի համա­
լիր բուժման ընթացքում, ան­
գինայի, ստոմատիտի, չիբանի, 
պարոդոնտոզի դեպքում: Հիմ­

նականում բույսից պատրաս­
տում են կա՛մ թուրմ, կա՛մ հյութ: 
Պատրաստած թուրմն անհրա­
ժեշտ է Խմել 50-ական մլ` օրը 
2 անգամ, սնվելուց հետո, գոլ 
վիճակում։  Տրադեսկանցիան 
հեշտ է աճեցնել սենյակային 
պայմաններում, սիրում է վառ, 
ցրված լուսավորություն, լավ 
է աճում սենյակի արևելյան և 
արևմտյան կողմերում։ Ամռա­
նը կարելի է դնել արևի ճառա­
գայթներից և քամուց պաշտ­
պանված պատշգամբում։ 

Բազմանում է սերմերով, 
շիվերով կամ թփի բաժանման 
եղանակով։ Սերմերի պահ­
պանման համար հարկավոր է 
20 0C-ից ոչ ցածր ջերմաստի­
ճան։ Նոր ծլող բույսը պետք 
է հաճախակի ցայել ջրով և 
օդափոխել սենյակը։ Ծաղկում 
է կյանքի 3-րդ տարում։ Գար­
նանը և ամռանը անհրաժեշտ 
է պահպանել հողի վերին շեր­
տի խոնավությունը։ Մինչև 3 
տարեկան բույսերը տեղափո­
խել յուրաքանչյուր տարի, իսկ 
գարնանը կատարել էտում:

Լիլիթ Գասպարյան

Ղանձիլը հանդիպում է մեր 
հանրապետության բարձր լեռ­
նային, անտառային և անտա­
ռատափաստանային գոտիների 
խոտհարքներում, արոտատե­
ղերում, հիմն ականում` Լոռու և 
Տավուշի մարզերում` մինչև 2600 
մ ծովի մակերևույթից բարձ­
րության վրա: Բուսատեսակի 
«ալլիում» անունը կելտական 
ծագում ունի, որը նշանակում 
է կծու, իսկ «ուրսինուսը»` արջ, 
այն նկատառումով, որ դանձիլը 
հաճախ աճում է արջերի բնակ­
ության վայրերում:

Քիմիական բաղադրութ­
յունը: Ամբողջ բույսը պարունա­
կում է C վիտամին, B1, B2, PP վի­
տամիններ, կարոտին, գլիկոզիդ 
ալանին, 6,5 % շաքար, սխտո­
րի բնորոշ հոտով եթերայուղ, 
լուծվող հանքային և անազոտ, 

էքստրակտային նյութեր և յոդ: 
Բուժական նշանակութ­

յունը: Բուժման նպատակով 
կիրառվում է ղանձիլի ամբողջ 
վերգետնյա մասը` սոխարմատի 
հետ միասին: Այն հավաքում են 
մայիսի կեսերից, երբ դեղաբույ­
սը սկսում է կոկոնակալվել: Փայ­
տացած բույսը կիրառման հա­
մար պիտանի չէ: Հումքը չորաց­
նում են ստվերում` միջանցիկ 
քամու տակ: Դեռևս Հին Հռո­
մում ղանձիլը համարվել է ստա­
մոքսաաղիքային համակարգը 
մաքրող միջոց: Ներկայումս 
ժողովրդական բժշկության մեջ 
դեղաբույսը «արյունը մաքրող» 
միջոց է,  օգտագործվում է մաշ­
կային մի շարք ախտահարում­
ների ժամանակ: Հում վիճա­
կում ուտում են աթերոսկլերոզի 
և ճիճվակրության դեպքերում, 

իսկ ոգեթուրմը քսում են ռևմա­
տիզմով ախտահարված հոդե­
րին, ըմպում հազի, ստամոքսի 
և աղիների բորբոքումն երի ժա­
մանակ: Կովկասում դեղաբույսն 
օգտագործում են աղիների ին­
ֆեկցիոն ախտահարումն երի 
բուժման ընթացքում: Հայկա­
կան ժողովրդական բժշկության 
մեջ ղանձիլն օգտագործվում է 
հիմն ականում ախորժակը լա­
վացնելու, օրգանիզմը կազդու­
րելու և ուժերը վերականգնելու 
նպատակով:

Բուլղարիայում ղանձիլն 
օգտագործվում է քրոնիկական 
խանգարումն երի, հատկապես 
լուծի, վատ ախորժակի, աղինե­
րի ինֆեկցիոն ախտահարում­
ների դեպքում: Փորձնական 
պայմաններում հիմն ավորվել է 
դեղաբույսի ուժեղ ֆիտոնցիդա­

յին, մանրէասպան և նախակեն­
դանիների վրա կործանարար 
ներգործող հատկությունները: 
Հիմն ավորված է, որ ղանձիլը 
ֆիտոնցիդային ակտիվությամբ 
զգալի չափով գերազանցում է 
սխտորին:

Գիտական բժշկության 
մեջ դեղաբույսն օգտագործ­
վում է որպես հակալնդախտա­
յին և հակասկլերոտիկ միջոց: 
Նրանից ստացվել են ուրսալ և 
ուրսալին դեղամիջոցները: Ուր­
սալինը բույսից ստացվող եթե­
րայուղն է, այն մուգ դեղնավուն, 
յուղային հեղուկ է և օգտագործ­
վում է թարախային վերքերի, 
պառկելախոցերի բուժման հա­
մար: Պատրաստուկը դեղատ­
ներում առկա է վազելինային 
քսուքի ձևով: 

Ղանձիլը բնակչության լայն 

խավերին հանրածանոթ ուտելի 
բույս է. ուտում են սոխարմա­
տը, տերևներն ու ցողունը` հում, 
եփած, թթու դրված և մարինա­
դի ձևով: Վաղ գարնան ամիս­
ներին բույսը կարող է ծառայել 
որպես վիտամինային աղբյուր, 
իսկ որպես համեմունք` ավելաց­
վում է մսով ճաշատեսակներին: 
Անգլիայում թթու ղանձիլը հա­
մարվում է արտահանման մեծ 
պահանջարկի մթերք:

 Սիբիրում դրանից պատ­
րաստում են կաղամբապուր, 
թխում կարկանդակ: Ֆիտոն­
ցիդների շնորհիվ ղանձիլը կան­
խում է մսի նեխումը, ոչնչացնում 
կարտոֆիլի, եգիպտացորենի 
և խաղողի որոշ հիվանդութ­
յունների հարուցիչներին: Միա­
ժամանակ այդ ֆիտոնցիդները 
կանխում են կարտոֆիլի ծլումը:

ՀՀ Գ Ն §Գյուղատնտեսության աջակցության հանրապետական 
կենտրոն¦ ՓԲԸ-ն հրավիրում է

 ավտոմեքենայի աճուրդային  վաճառքի 
Ավտոմեքենա  ԳԱԶ-31029` 1995 թ. արտադրության, սև գույնի, 

մեկնարկային գինը կազմում է 90©0 հազ. դրամ:
**Լոտի գինը սահմանվում է մեկնարկային գնի 10 տոկոսի չափով:   
Աճուրդն անցկացվում է դասական եղանակով, որը տեղի կու

նենա §ԳԱՀԿ¦ ՓԲ ընկերությունում` 2016 թ. հոկտեմբերի 20-ին,  
ժամը 15.00-ին:

Մասնակցության համար դիմել §ԳԱՀԿ¦ ՓԲ ընկերության 
աճուրդային հանձնաժողով (Հասցեն` ք. Երևան Մամիկոնյանց 39 ա, 
6-րդ  հարկ):
Մեքենայի նկարագրին կարող եք ծանոթանալ  www.asrc.am  կայքում:                               

                                              Աճուրդային հանձնաժողով


